
Incident u Srednjoj medicinskoj školi u
Sarajevu: Učenica na nastavu donijela
pištolj, oduzela ga policija
Učenica je donijela startni pištolj bez municije

Srednja medicinska škola Bjelave. Printscreen (Fotografija ne prikazuje stvarne
događaje)

Učenica Srednje medicinske škole na Bjelavama u Sarajevu donijela je
na nastavu pištolj nakon čega je direktorica pozvala policiju. 

Ovu informaciju je za portal "Avaza" potvrdila Mersiha Novalić,
portparolka MUP-a KS. 

- Policijska uprava Centar jutros oko 9 sati je obaviještena od
direktorice u toj školi da je njihova maloljetna učenica donijela startni
pištolj bez municije na nastavu i pokazivala ga - rekla je Novalić. 

Policija je prilikom izlaska na teren potvrdila istinitost navoda.

- Zatim je pozvana i majka, dokaz je izuzet i bit će tretirani po
prekršaju o javnom redu i miru - zaključila je Novalić.

Iz škole se o ovom incidentu još nisu oglasili. 

